
Помош за општинските власти да ги усогласат 

индустријата и потребите за работна сила 
 
 
 

Проектот за конкурентност на УСАИД, Заедницата на единиците на локалната 
самоуправа (ЗЕЛС) и општините ширум Македонија воспоставија ново партнерство за 
поддржка на заложбите на локалните власти за обезбедување на работна сила со 
високи квалификации за индустријата.  Централно место во ова партнерство има 
потесната соработка помеѓу програмата Моја Кариера на Проектот за конкурентност 
и одделенијата за локален економски развој од општините. На конференцијата која се 
одржа на 12 април, претставниците на општините и координаторите за локален 
економски развој се запознаа со успесите на програмата Моја Кариера, и искуствата 
на Штип и Гази Баба, двете општини кои веќе ја имаат усвоено програмата.    
 
“УСАИД обезбедува помош на Македонија да се развијат силни општини и 
конкурентни бизниси” рече Мајкл Фриц, директор на мисијата на УСАИД.  “Со ова 
партнерство, локалните самоуправи ќе имаат можност да ги надградуваат 
квалификациите на локалната работна сила и да ја развиваат конкурентноста на 
локалните компании за да бидат конкурентни на локалните пазари.”  
 
“Со процесот на децентрализација, единиците на локалната самоуправа стекнаа 
зголемени надлежности за планирање и олеснување на локалниот економски развој, и 
притоа тоа е еден од нивните најголеми приоритети” рече Душица Перишиќ, извршен 
директор на ЗЕЛС.  “Со ова партнерство, единиците на локалната самоуправа ќе 
имаат можност да им помогнат на локалните бизниси да ангажираат работна сила со 
најдобри квалификации во своите општини.”  
 
Расположливоста на работната сила е од клучно значење за поттикнување на развојот и 
конкурентноста на македонските компании. Проектот за конкурентност на УСАИД 
посветува значајни ресурси за да помогне во Македонија да се развива работна сила 
со квалификации која ќе ги задоволи потребите на индустриите во 
развој. Националната програма за практикантска работа и вработување, која 
функционира во рамките на проектот и беше започната во февруари 2009, досега има 
помогнато преку 700 структурирани и организирани практикантски работни места, а 
130 од нив резултираа во постојани вработувања.  Досега, повеќе од 6,400 студенти и 
290 компании се регистрирани на порталот www.mycareer.com.mk на оваа програма.  
 

ЗАБЕЛЕШКА ЗА УРЕДНИЦИТЕ:     
Американскиот народ, преку УСАИД, има инвестирано околу 500 милиони американски долари 

во Македонија од 1993. УСАИД имплементира проекти со кои се зголемуваат инвестициите, се 
отвораат работни места, се намалува корупцијата, и се подобрува квалитетот на 

образованието во Македонија. Со овие иницијативи се поддржува транзицијата на Македонија 
кон стабилна демократија и нејзино успешно интегрирање во Еврпската Унија. УСАИД 

обезбедува економска и хуманитарна помош во повеќе од 100 земји. За повеќе информации 
посетете ја веб страницата http://macedonia.usaid.gov.  


